
РЭФЕРАТ 
 

Дыпломная праца складаецца з 65 старонак, з якіх – 47 старонак 

асноўнага тэксту, спісу крыніц, які ўключае 56 пазіцый, 1 дадатка. 

АСАБЛІВАСЦІ ТВОРА, БЕЛАРУСКАЯ МОВА. 

Мэта работы – выявіць храналагічна маркіраваную лексіку (архаізмы і 

гістарызмы) у творах Л. Рублеўскай і даследаваць яе лексіка-семантычныя і 

стылістычныя асаблівасці.  

Для дасягнення пастаўленай мэты былі вылучаны наступныя задачы:  

– правесці агляд літаратуры па тэме даследавання; 

– вывучыць праблему азначэння тэрмінаў архаізм і гістарызм; 

– паказаць сферу ужывання архаізмаў і гістарызмаў, правесці іх 

класіфікацыю; 

– выявіць з найбольшай паўнатой аб'ём устарэлых слоў у акрэсленых 

творах Людмілы Рублеўскай і даць ім лексіка-семантычнуюстылістычную 

характарыстыку.  

Аб’ект даследавання – устарэлыя словы ў гістарычных раманах 

Л. Рублеўскай. 

Прадмет даследавання – лексіка-семантычныя асаблівасці ўстарэлай 

лексікі, іх стылістычная роля ў мастацкім тэксце. 

Крыніцай фактычнага матэрыялу для нашага даследавання паслужылі: 

раманы «Забіць нягодніка, альбо гульня ў Альбарутэнію», «Сутарэнні 

Ромула», выдадзеныя адной кнігай пад назвай «Сутарэнні Ромула». 

Асноўным метадам даследавання, скарыстаным ў дадзенай працы, 

з’яўляецца апісальны, які прадугледжвае аналіз разнастайных моўных 

фактаў, іх класіфікацыю, тыпалагічнае абагульненне.  

У працэсе даследавання мы прыйшлі да высновы, што ў мове 

гістарычнай прозы адбываюцца важныя творчыя працэсы, вынікам якіх 

з’яўляецца актывізацыя састарэлых слоў, а ўстарэлая лексіка ў творах 

Л. Рублеўскай –адзін з актыўных сродакаў дасягнення мастацкай выразнасці 

тэксту.  

Практычная значнасць і навізна працы бачыцца ў тым, што была 

вылучана, класіфікавана і даследавана храналагічна маркіраваная лексіка 

папулярных твораў Л. Рублеўскай на гістарычную тэму і створаны слоўнік 

гэтых устарэлых слоў.  

Матэрыялы і высновы праведзенага даследавання могуць быць 

выкарыстаны пры стварэнні вучэбных слоўнікаў, лексічных каментароў, у 

курсе «Лексікалогія», у спецкурсах і спецсемінарах.  

Дыпломная праца складаецца з уводзінаў, трох глаў, заключэння, спісу 

выкарыстаных крыніц, дадатка. 



 

 

 



 

 
 


